
“Иқтисодиёт ва инновацион технологиялар” илмий электрон журнали. № 2, март-апрель, 2016 йил 

1 
www.iqtisodiyot.uz 

 

 

M. Амонбоев  

катта-илмий ходим-изланувчи, БМА 

 

КОРПОРАТИВ БОШҚАРУВ ТИЗИМИДАГИ ПРИНЦИП ВА 

ЁНДОШУВЛАРНИ ТУБДАН ЎЗГАРТИРИШНИНГ ОБЪЕКТИВ 

ЗАРУРЛИГИ 

 

В данной статье освещается регулирование отношений к собственности 

в Узбекистане в условиях развития рыночных отношений, а также подходы к 

изменению принципов системы корпоративного управления и их отражения 

экономическую политику. Проведён анализ по научному обоснованию 

некоторых аспектов корпоративной формы собственности. Также, проведен 

анализ институциональных изменений и их результатов в данной сфере. 

This article focuses on the regulation of corporate ownership affairs in 

Uzbekistan, in conditions of developing market economy, as well as approaches for 

changing corporate governance system and its reflection on economic policy. There 

had been conducted analysis on scientific justification of some aspects of corporate 

ownership. Moreover, there had been conducted analysis’ of institutional 

transformations in this sphere and of their outcomes. 

 Калитли сўзлар: акциядорлик жамиятлари, мулкчилик муносабатлари, 

корпоратив бошқарув, корпоратив корхона, корпоратив бошқарув 

принциплари. 

 

Бозор иқтисодиётининг ҳозирги даврдаги тараққиёти устувор ҳолдаги 

инновацион ривожланишни тақозо этади. Ривожланишнинг инновацион 

тавсифини таъминловчи илмий ғоялар, тадбиркорлик фаолияти ва ижодий 

ишланмаларнинг барчаси янгидан-янги инвестицияларни жалб этиш билан 

боғлиқ молиявий таъминотни тақозо этади. Шунга кўра, бугунги кунда 

мамлакатимизда олиб борилаётган кенг кўламдаги иқтисодий ислоҳотларнинг 

асосий эътибори иқтисодий субъектлар фаоллигини ошириш, инвестицион 

ресурсларга талабни самарали қондиришнинг иқтисодий механизмларини 

яратиш, аввало, аҳоли ва бизнес-субъектлар, қолаверса, давлатнинг ушбу 

сектордаги фаолиятининг бозор механизмларига янада мослашувчанлигини 

оширишга  қаратилган. 

Замонавий бозор иқтисодиёти шароитида бозор субъектларининг кенг 

кўламда иқтисодий тараққиёт учун курашлари, уларнинг янги турдаги 

бирлашувлари, молиявий имкониятларни тақсимлашдаги янгича ёндашувлари, 

синергик самарага эришиш мақсадида инвестицион жараёнларнинг мураккаб 

тузилмаларини шакллантиришга бўлган интилишлари ва эркин рақобат 

муҳитига бўлган муносабатлари ўртасидаги зиддиятлар йирик корпоратив 

тузилмаларда янгича иқтисодий қарашлар ва илмий изланишларни тақозо 

этмоқда.  

Мустақилликнинг дастлабки йилларида мамлакатимизда амалга 

оширилган хусусийлаштириш ва акциядорлаштириш жараёнлари натижасида 



“Иқтисодиёт ва инновацион технологиялар” илмий электрон журнали. № 2, март-апрель, 2016 йил 

2 
www.iqtisodiyot.uz 

 

 

корпоратив мулкчиликка асосланган минглаб хўжалик юритувчи субъектлар 

вужудга келди, янги мулкий муносабатларга асос солувчи қонунчилик-меъёрий 

негиз яратилди ва корпоратив бошқарувнинг ўзбек моделига асос солинди. 

Мустақилликнниг дастлабки йилларида давлат ихтиёридаги мулкларни, асосан 

давлат корхоналарини хусусийлаштиришда алоҳида ёндашув қўлланилди.  
 

 

 

 

1-расм. Давлат мулкларининг хусусийлаштириш жараёнида улушларга 

бўлиниши 

 

Бунда самарали корпоратив бошқарув тузилиши тўғрисидаги қарашлар 

асосида йўл тутилди ва 1996 йил 24 апрелда ҳуқуқий асос сифатида 

“Акциядорлик жамиятлари ва акциядорларнинг ҳуқуқларини ҳимоя 

қилиш тўғрисида”ги қонун ривожланган мамлкатлар тажрибаси асосида қабул 

қилинди. Мустақиллик йилларида Ўзбекистонда 30 мингдан ортиқ давлат 

ташкилотлари хусусийлаштирилган, 1,2 млн. дан ортиқ акциядорлар пайдо 

бўлди ва ҳозирги кунда 1000 дан ортиқ акциядорлик жамиятлари фаолият 

юритмоқда.  

Жаҳон иқтисодиётидаги ўзгаришлар, иқтисодий қарашлар корпоратив 

сектордаги номутоносибликларни тартибга солиш заруратини келтириб 

чиқарди, 1999 йилда эълон қилган БМТ қошидаги ИҲТТ ташкилотининг 

“Корпоратив бошқарув тамойиллари” ушбу қарашларнинг тўкис эмаслигини 

кўрсатди.  

Бозор иқтисодиётининг асосини мулкчилик муносабатлари ташкил этар 

экан, Ўзбекситон Республикаси Конституциясининг 53-моддасида “Бозор 

муносабатларини ривожлантиришга қаратилган Ўзбекистон иқтисодиётининг 

негизини хилма-хил шакллардаги мулкчилик ташкил этади”, деб бозор 

муносабатларининг азалий тамойилларидан бири акс эттирилган[1]. Мулкчлик 

муносабатлари, ўз навбатида, мулкдорларнинг ўз мулкларига эгалик қилиш ва 

тасарруф этиш жараёнида келишилган ўзаро шартлари ҳамда қонун 

ҳужжатларида белгиланган тартиб-қоидалар бўйича амал қилади. 

Корпоратив мулкчилик эса мулк эгаларининг ўзига тегишли улуши ва улуш 

бўйича олинган натижага эгалик қилиши билан белгиланади. Ҳар бир шахс ўз 

мулкининг нархи ортишини ва фаолиятдан олинадиган фойдани кўпайтиришни 

хоҳлайди. Шу жиҳатдан, акция мулк сифатида 3 хил хусусиятга эга: 

биринчидан, эгалик - акциядорга шу корхонанинг эгаси эканлигини билдиради, 

бошқариш жараёнида иштирок этиш ва акция нархи ортишидан қўшимча 

даромадга эга бўлиш имкониятини беради, иккинчидан, шу корхонанинг 

фойдасига акция қиймати бўйича улуш (дивиденд)га эга бўлиш имкониятини 

беради, учинчидан, акциядорлик жамиятлари акцияларини фонд бозорларида 

олди-сотди қилишдаги нарх ўртасидаги фарқлардан фойда олиш имкониятидир. 

Бу эса, ўз навбатида акциядорлик жамиятлари (корпорациялар) корхона 

сифатидаги ўзига хосликни келтириб чиқаради. Корпоратив корхона, бу – 

25 %и эркин 

савдога 

25 %и хорижий 

инвесторларга 
25 %и давлат 

улуши 
25 %и корхона 

ишчиларига 

мулкка эгалик қилиш ва уни бошқариш жиҳатлари ажралган ҳолда 

иқтисодий фаолиятни самарали ташкил этишда иштирок этувчи томонлар 

манфаатлари уйғунлашувини таъминловчи хўжалик юритувчи 

субъектдир. 

Корпоратив корхона фаолиятини ташкил этиш ва бошқаришнинг ўзига хос 

томони унда турли иқтисодий манфаатларни намоён этувчи гуруҳларнинг 

мавжудлиги ҳисобланади. Чунки корпорациялар фаолияти кўплаб манфаатдор 

иштирокчилар, жумладан, акциядорлар, инвесторлар, кредиторлар, ходимлар, 

мол етказиб берувчилар, истеъмолчилар, касаба уюшмалари, рақобатчилар, 

маҳаллий бошқарув органлари, давлат муассасалари ва бошқаларнинг хатти-

ҳаракатлари таъсирида амалга ошади. Айни пайтда корпоратив бошқарув – 

муайян хўжалик юритиш фаолияти доирасида тўқнашувчи якка тартибдаги, 

гуруҳий ва ижтимоий манфаатлар ўртасидаги мувофиқликни ўрнатиш 

жараёнидир. Корпоратив муносабатлар турли иштирокчиларининг вазифа ва 

манфаатларини қуйидаги жадвал орқали ифодалаш мумкин: 

 

1-жадвал 

Корпоратив муносабатлар турли иштирокчиларининг вазифа ва 

манфаатлари 
Корпоратив 

муносабатлар 

иштирокчилари 

гуруҳи 

Вазифалари Манфаатлари 

1 2 3 

Акциядорлар Корпорация инвесторлари 

ҳисобланади 

Дивиденд олиш ҳамда сотиш зарур 

бўлган ҳолатда акцияларнинг юқори 

курсидан манфаатдорлар 

Ёлланма 

менежерлар 

Менежментнинг барча 

асосий функцияларини 

амалга оширадилар 

Компания ҳамда унда ўзларининг шахсий 

мавқелари барқарор бўлишидан 

манфаатдорлар 

Компания 

ходимлари 

Компаниянинг барча ишлаб 

чиқариш-хўжалик 

фаолиятини бевосита амалга 

оширадилар 

Компания ҳамда унда ўзларининг шахсий 

мавқелари барқарор бўлишидан 

манфаатдорлар 

Давлат бошқарув 

органлари 

Корпоратив 

муносабатларнинг меъёрий-

ҳуқуқий базасини 

шакллантирадилар 

Компанияларнинг барқарорлиги, 

уларнинг солиқ тўлаш ҳамда иш 

ўринларини яратишга лаёқатли 

бўлишидан манфаатдорлар 

Кредиторлар Компанияларнинг ишлаб 

чиқариш-хўжалик ва бошқа 

фаолиятларини молиялаш-

тиришда иштирок этадилар 

Компанияларнинг барқарорлиги, 

уларнинг олинган маблағлар ҳамда 

шартномада кўзда тутилган фоизларни 

қайтаришга лаёқатли бўлишидан 

манфаатдорлар 

Манба: Муаллиф ишланмалари асосида тузилган. 

 

Бундан кўринадики, корпоратив муносабатлар турли иштирокчиларининг 

вазифа ва манфаатлари ўзаро фарқ қилиб, корпоратив бошқарувни амалга 

оширишда ушбу жиҳатларнинг ҳисобга олиниши муҳим аҳамият касб этади. 

Айни вақтда, Ўзбекистонда ривожланган мамлакатлар тажрибасида 

корпорация (компания) номини олган акциядорлик жамиятларида бошқарув ва 

мулкка эгалик ўртасидаги муносабатлар йилдан-йилга ўзгариб бормоқда.  Бу 

жараёнда фаолият олиб бораётган бизнес субъектлар ёки янги ташкил 

этилаётган бизнес фаолиятларини инвестициялашда аҳоли ва бошқа хўжалик 

субъектларининг ихтиёрида бўш турган молиявий маблағларни жалб қилиш ва 

уларни янги бизнес шерикларга айлантиришга эришиш, уларда корпоратив 

мулкка бўлган муносабатларни шакллантиришга устувор вазифа сифатида 

эътибор қаратиш лозим. 

Корпоратив бошқарувнинг халқаро тан олинган тамойиллари мавжуд 

бўлиб, Ўзбекистонда унга амал қилинишини таъминлашга алоҳида этибор 

қаратилмоқда.  

 

2-жадвал 

Корпоратив бошқарув принциплари 
Акциядорларнинг ўз 

ҳуқуқ ва 

мажбуриятларига амал 

қилиши 

 Бошқарувда овоз билан иштирок этиш; 

 Дивиденд олиш; 

 Корпоратив меъёрларга амал қилиш; 

 Ахборот олиш ва фойдаланиш ҳуқуқи; 

 Миноритар акциядорлар ҳуқуқини ҳимоя қилиш 

1 2 

Шаффофлик 

 

 Ахборотни ошкор қилиш; 

 Тўлиқлик ва тўғрилик; 

 Тезкорлик; 

 Давомийлик ва изчиллик 

Ҳисобдорлик 

 

 Ижроия органи ва ички аудит хизматининг Кузатув кенгаши 

ва акциядорлар умумий йиғилиши олдида; 

 Кузатув кенгаши, тафтиш комиссияси ва ташқи аудитнинг 

акциядорлар умумий йиғилиши олдида 

Масъулиятлилик 

 

 Ижроия органи ва жамият фаолияти билан боғлиқ масалалар 

бўйича қарор қабул қиладиган шахсларнинг акциядорлар ва 

бошқа манфаатдор шахслар олдида; 

 Корпоратив манфаатларнинг давлат манфаатлари билан 

уйғунлиги 

Адолатлилик  Барча акциядорларга тенг муносабатда бўлиш; 

 Барча қарорларнинг манфаатлар мувозанатини таъминлашга 

қаратилганлиги 

Манба: Муаллиф ишланмалари асосида тузилган. 

 

Ушбу келтирилган тамойилларни иқтисодиётнинг реал сектори 

корхоналарида тўлиқ ва самарали амал қилиши учун Ўзбекистонда бу борада 

бир қанча иқтисодий ислоҳотлар амалга ошириб келинмоқда.  

Ўзбекистон Республикаси Президенти И.А. Каримовнинг Ўзбекистон 

Республикаси Олий Мажлиси Қонунчилик палатаси ва Сенатининг 2010 йил 12 

ноябрда ўтказилган қўшма мажлисидаги "Мамлакатимизда демократик 

ислоҳотларни янада чуқурлаштириш ва фуқаролик жамиятини ривожлантириш 

концепцияси" мавзуидаги маърузасининг асосий қоидалари ва хулосаларини 

амалга ошириш юзасидан Ўзбекистон Республикаси Олий Мажлиси 

Сенатининг 2010 йилга ва кейинги йилларга мўлжалланган Ҳаракат дастурида 

бир қатор вазифалар белгиланган бўлиб, айнан корпоратив бошқарувни 

ривожлантириш бўйича қуйидагилар белгиланган:  

 Ўзбекистон Республикасининг Давлат мулкини бошқариш давлат 

қўмитаси тизимида "Акциядорлик жамиятлари ва акциядорларнинг 

ҳуқуқларини ҳимоя қилиш тўғрисида"ги Ўзбекистон Республикаси қонунини 

ижро этишнинг боришини назорат тартибида ўрганиш;  

 Корпоратив бошқарув ва назорат органлари ваколатлари, ҳуқуқлари ва 

мажбуриятини янада аниқроқ белгилаш;  

 акциядорлик жамиятлари Кузатув кенгашлари, умумий йиғилишлари, 

тафтиш комиссияларининг роли ва аҳамиятини ошириш;  

 миноритар акциядорлар учун кўпроқ кафолатларни таъминлаш;  

барча акциядорлар ва бўлажак инвесторлар акциядорлик 

компанияларининг фаолиятига доир ахборотдан фойдаланишини кенгайтириш 

юзасидан таклифлар ишлаб чиқиш. 

Тадбиркорликда бошқа хўжалик юритиш шаклларига қараганда 

акциядорлик жамиятларининг фаолият юритиш шакли мураккаблиги ва юқори 

даражадаги интизомни талаб этиши билан ажралиб туради. Айниқса, давлат 

улушига эга акциядорлик жамиятларида бошқарувнинг мураккаблиги ундаги 

инвестицион жараёнларнинг ўзига хос хусусиятларини ҳамда алоҳида 

белгиларини ўрганишни талаб этади. Шунингдек, акциядорлик жамиятларида 

корпоратив бошқарув шакли орқали инвестицион жараёнларни 

самарадорлигини оширишга ва молиявий маблағларни тўғри йўналтиришга 

қаратилган ўзига хос жиҳатларига  алоҳида эътибор қаратишни талаб этади.  

Ўзбекистон Республикаси Президенти Ислом Каримовнинг 

мамлакатимизни 2014 йилда ижтимоий-иқтисодий ривожлантириш якунлари ва 

2015 йилга мўлжалланган иқтисодий дастурнинг энг муҳим устувор 

йўналишларига бағишланган Вазирлар Маҳкамасининг мажлисидаги “2015 

йилда иқтисодиётимизда туб таркибий ўзгаришларни амалга ошириш, 

модернизация ва диверсификация жараёнларини изчил давом эттириш 

ҳисобидан хусусий мулк ва хусусий тадбиркорликка кенг йўл очиб бериш – 

устувор вазифамиздир” маърузасида тўртинчи устувор вазифа сифатида 

корпоратив бошқарув тизимидаги принцип ва ёндашувларни тубдан 

ўзгартириш, ишлаб чиқариш, ташқи иқтисодий ва инвестиция жараёнларига 

замонавий халқаро корпоратив менежмент стандартларини жорий этишга 

жиддий эътибор қаратиш ҳақида белгилаб берилган.  

Унга кўра, энг аввало, корпоратив ёки акциядорлик бирлашмаларимизнинг 

фаолияти самарадорлигини танқидий баҳолаш, уларни хорижий давлатлардаги 

ана шундай корхоналар билан таққослаб кўриш зарурлиги ва бугунги кунда 

иқтисодий ривожланган мамлакатларда, айниқса, саноат соҳасида 

мулкчиликнинг бундай шакли муҳимлиги таъкидланган.  

2015 йил бошида республикамизда 1 минг 100 дан ортиқ акциядорлик 

жамияти ташкил этилди ва фаолият юритмоқда. Уларнинг умумий устав 



“Иқтисодиёт ва инновацион технологиялар” илмий электрон журнали. № 2, март-апрель, 2016 йил 

6 
www.iqtisodiyot.uz 

 

 

капитали 11 триллион 700 миллиард сўмдан ортиқ бўлиб, сўнгги ўн йилда 5,3 

баробар ўсган[2]. 

Маърузада давлат улушига эга корпоратив тузилмаларда давлатнинг 

улушини камайтириш, бозор муносабатлари қоидалари асосида 

ривожлантиришни таъминлаш ҳамда уларни ривожлантириш бўйича 

инвестицияларни жалб этишга алоҳида эътибор қаратилиши таъкидланган.    

2015 йилда давлат мулки шаклидаги яна 319 та ана шундай объект 

инвентаризация қилиниб, хусусий мулк шаклига ўтказиш учун савдога қўйилди 

ва ўтган йили уларнинг 102 таси янги мулкдорларга сотилди. Бундан ташқари, 

378 та акциядорлик жамиятининг давлат улуши баҳоланди ва чет эллик 

стратегик инвесторларга сотиш учун очиқ савдога қўйилди[3]. 

Иқтисодиётда корпоратив секторнинг улушини кенгайтириш, корпоратив 

корхоналарда корпоратив бошқарув принциплари амал қилишини таъминлаш 

пировардида иқтисодий субъектлар ривожланишини таъминловчи инновация 

ва янги ишланмаларни ишлаб чиқаришга жорий этиш ва ишлаб чиқариш 

жараёнини кенгайтиришга зарур бўлган инвестицияларни жалб этишни мақсад 

қилиб кўяди. Республикамизда ички ва ташқи инвесторлар учун инвестицион 

муҳит жозибадорлигини таъминлашга қаратилган бир қанча чора-тадбирлар 

иқтисодиётнинг реал сектори корхоналарида ривожланишни таъминловчи 

етакчи кучга айланиб бормоқда. 

Инвестицияларнинг 67,1 фоизи янги ишлаб чиқариш қувватларини барпо 

этишга йўналтирилди. Бу эса 2015 йилда умумий қиймати 7 миллиард 400 

миллион доллар бўлган 158 та йирик ишлаб чиқариш объекти қурилишини 

якунлаш ва фойдаланишга топшириш имконини берди[3]. 

 

1-расм. Корпоратив интернет-сайтларда берилиши мақсадга мувофиқ 

маълумотлар 

Манба: Ўзбекистон Республикаси Махаллий ҳокимларнинг йиллик ўқишлари 

материаллари. Ўзбекистон Республикаси давлат бошқарув академияси 2016 йил.  

- акциядорлар умумий йиғилиш баённомасининг тўлиқ матни;

- бошқарув органларига сайланишга номзод қилинган шахслар айнан ким томонидан 
таклиф қилинган;

- эмитентнинг мол-мулки, банк ҳисобварақлари хатланганига ёки эмитентга 
нисбатан унинг активлари қийматининг 10 фоизидан ортиқ миқдорда даъво 
қўзғатилганлигига қайси мансабдор шахс жавобгар деб топилган;

- эмитент устав фондининг 50 фоизидан ортиқ миқдорда кредит олишга руҳсат 
берувчи бошқарув органи баённомаси матни;

- активларнинг қиймати бир марта 10 фоиздан ортиқроқ миқдорда кўпайиши ёки 
камайиши бўйича таҳлилий тушунтиришлар;

- эмитент қайси юридик шахслар акцияларининг (улушларининг, пайларининг) 1 ва ундан 
ортиқ фоизига эгалик қилаётган бўлса, ўша юридик шахсларнинг рўйхати

Корпоратив бошқарув тамойилларини амал қилиниши таъминлаш 

мақсадида Ўзбекистонда корпоратив корхоналарнинг молиявий 

маълумотларини доимий эълон қилиб бориш бўйича минимал талаблар ишлаб 

чиқилди. Унга кўра, ҳар бир корпоратив корхона ўз молиявий-хўжалик 

фаолияти натижалари ҳақидаги маълумотларини ўзининг электрон сайти 

орқали эълон қилиб боришини белгилаб берди.  

Корпоратив бошқарув ва корпоратив корхоналарнинг самарали 

фаолиятини таъминлаш мақсадида олиб борилган саъй - ҳаракатлар ва 

иқтисодий сиёсат корпоратив тузилмалар инвестицион салоҳиятини ошириш 

орқали намоён бўлади. Акциядорлик жамиятларида инвестицияларнинг жалб 

қилишдаги алоҳида ўзига хослиги шундаки, акциядорлик жамиятларининг 

акциялари бозорда сотилиши орқали уларга эмиссион инвестициялар жалб 

этилади. Шу билан бирга уларнинг иккиламчи бозордаги ҳаракати ҳам шу 

корхонада корпоратив бошқарув тамойиллари қай даражада амал 

қилаётганлигини кўрсатувчи кўрсаткич ҳисобланади.  

Ўзбекистонда корпоратив бошқарув самарадорлигини оширишга 

қаратилган чора-тадбирлар туб моҳиятида мулкий муносабатларни янада 

демократлаштириш ва хусусан, давлат мулкларини хусусий секторга бозор 

қонунлари асосида етказилишини таъминлашга устувор аҳамият бериб 

келинмоқда. Ҳозирги кунда давлат мулкларини сотиш, инвестиция киритиш 

шарти билан “ноль” қийматда бериш ва уларнинг самарадорлигини ошириш 

борасида босқичма-босқич ишлар амалга ошириб келинмоқда.  

2-расм. Давлат мулки объектларини сотиш динамикаси 

Манба: Ўзбекистон Республикаси Махаллий Ҳокимларнинг йиллик ўқишлари 

материаллари. Ўзбекистон Республикаси Давлат бошқарув академияси 2016 йил. 

 

2-расм маълумотларига кўра, йиллар давомида давлат мулкларини 

хусусийлаштириш жараёни ўсиш тенденциясига эга бўлган ва 2015 йилда 

белгиланган чора-тадбирлар натижаси ўлароқ кескин ўсиш тенденциясини қайд 

2010й 2011й 2012й 2013й 2014й 2015й

жами хусусийлаштирилган 

давлат активлари сони 
111 101 87 179 288 848

"ноль" харид қийматида сотилган 

давлат активлари сони
9 27 27 83 182 570

9 27 27 83
182

570

этмоқда. 2015 йилда давлат мулкларини хусусий секторга ўтказилиши нафақат 

сон жиҳатдан, балки пухта ўйланган ва хорижий мамлакатлар тажрибаси 

асосида юқори самарадорликка эришиш ва корпоратив бошқарув 

тамойилларини кенг жорий этишни талаб этган ҳолда амалга оширилмоқда. Ўз 

навбатида, ушбу давлат улашлари мавжуд корхоналар сотилиши орқали 

қўшимча молиявий имкониятлар ҳам иқтисодиётнинг ривожланиши учун 

хизмат қилади.   

 
 

3-расм. Давлат мулки объектларини сотишдан пул тушумлари, млрд. сўм 

Манба: Ўзбекистон Республикаси Махаллий ҳокимларнинг йиллик ўқишлари 

материаллари. Ўзбекистон Республикаси давлат бошқарув академияси 2016 йил. 
 

Ушбу расм маълумотларига кўра, давлат улушига эга корхоналарда давлат 

улушини сотишдан тушган тушум йиллар давомида ўсиб, 2015 йилда устувор 

вазифа сифатида қаралган том маънодаги корпоратив бошқарувни 

ривожлантириш йўлида кескин ўсишни қайд этган.  

Фикримизча, иқтисодиётнинг асосий секторларида корпоратив 

мулкчиликни ривожлантириш ва иқтисодиётда давлат улушини стратегик 

жиҳатдан мутаносиб ҳолда бўлишини таъминлаш давлат, аҳоли ва 

тадбиркорлик субъектларининг мувозанат ва мутаносибликда ривожланишини 

таъминлайди. Шунингдек, корпоратив бошқарув тамойилларини самарали амал 

қилишининг гарови ҳисобланади.  

